ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ՖԻՆԱՆՍԱՎՈՐՎՈՂ ՄԱՆԿԱՊԱՏԱՆԵԿԱՆ ՄԱՐԶԱԴՊՐՈՑՆԵՐՈՒՄ ԱՇԽԱՏՈՂ ՄԱՐԶԻՉ-ՄԱՆԿԱՎԱՐԺՆԵՐԻ ԵՎ ՂԵԿԱՎԱՐ ԱՆՁՆԱԿԱԶՄԻ ՊԱՇՏՈՆԱՅԻՆ ԴՐՈՒՅՔԱՉԱՓԵՐԻ, ՀԱՎԵԼԱՎՃԱՐՆԵՐԻ ԵՎ ԼՐԱՎՃԱՐՆԵՐԻ ՀԱՇՎԱՐԿՄԱՆ ԵՎ ՎՃԱՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	№
	Առաջարկության հեղինակը, գրության ստացման ամսաթիվը, գրության համարը


	Առաջարկության բովանդակությունը
	Եզրակացությունը
	Կատարված փոփոխությունները

	1.
	ՀՀ աշխատանքի և սոցիալական հարցերի նախարարություն

08.04.2015 թ.

№ ԱԱ/ԹԱ-2-1/2862-15 գրություն


	    1. Նախագծի N 1 հավելվածի`

      ա) 2-րդ մասի համաձայն պաշտոնային դրույքաչափը մարզիչ-մանկավարժի մասնագիտական կրթության որակավորման աստիճանին և մասնագիտական աշխատանքային ստաժին համապատասխանող  դրույքաչափ է: Ներկայացված սահմանումից բխում է, որ պաշտոնային դրույքաչափի որոշման համար հաշվի պետք է առնվի ինչպես մարզիչ-մանկավարժի մասնագիտական կրթության որակավորման աստիճանը, այնպես էլ մասնագիտական աշխատանքային ստաժը: Մինչդեռ Նախագծով աշխատավարձի փոփոխությունը պայմանավորված է միայն աշխատանքային ստաժով (4-րդ կետ): Այս առումով անհրաժեշտ է խմբագրել «պաշտոնային դրույքաչափ» հասկացության ձևակերպումը.

      բ) 4-րդ մասն անհրաժեշտ է հստակեցնել, քանի որ ձևակերպումից պարզ չէ, թե մարզիչ-մանկավարժների աշխատանքների ինչ դասակարգում պետք է իրականացվի մարզադպրոցի հիմնադրի որոշմամբ, երբ Նախագծի N 2 հավելվածով նրանց համար նախատեսված է դասակարգման աղյուսակ` մասնագիտական աշխատանքային ստաժով պայմանավորված.

      գ) 5–րդ կետով առաջարկվում է մարզիչ-մանկավարժի աշխատանքային ստաժի համար սահմանել աշխատավարձի բնականոն աճ 1 միավոր ավելացմամբ, այն դեպքում երբ Նախագծով որևէ կերպ չի սահմանվում, թե ինչպես է որոշվում մարզիչ մանկավարժի պաշտոնային դրույքաչափը, որքան է մեկ միավորի արժեքը և ինչի նկատմամբ է այն կիրառվում: 

       դ) Կարգում անհրաժեշտ է հստակեցնել թե ինչպես է գնահատվում բարձրորակ ուսումնամարզական գործընթացի ապահովումը (6-րդ կետ).

       ե) 6-րդ կետն առաջարկում ենք շարադրել հետևյալ խմբագրությամբ. «6. Բարձրորակ ուսումնամարզական գործընթաց ապահովելու համար մարզադպրոցի տնօրենին, ուսումնական գծով նրա տեղակալին, հրահանգիչ մեթոդիստին տրվում է հավելավճար, որի չափը որոշվում է սույն որոշման N N 3, 4 և 5 հավելվածներով նախատեսված համապատախան գործակցի և հաշվարկային հիմքի արտադրյալով»: Նույն սկզբունքով անհրաժեշտ է խմբագրել նաև 11-րդ կետը:

     զ) 13-րդ կետի առաջին նախադասությունը անհրաժեշտ է շարադրել հետևյալ խմբագրությամբ. «ԽՍՀՄ և Հայաստանի Հանրապետության վաստակավոր մարզչի կոչման համար մարզադպրոցի տնօրենին, ուսումնական գծով նրա տեղակալին, հրահանգիչ-մեթոդիստին և մարզիչ մանկավարժին տրվում է հավելավճար հաշվարկային հիմքի տասնհինգապատիկի չափով:»: 2-րդ նախադասությունը  «մարզական» բառից հետո շարադրել հետևյալ խմբագրությամբ «կոչման համար մարզիչ-մանկավարժին  տրվում է հավելավճար` հաշվարկային հիմքի եռապատիկի չափով:»։
     է) Նախագծից առաջարկում ենք հանել բազային աշխատավարձ հասկացությունը և դրա փոխարեն կիրառել մարզիչ մանկավարժի պաշտոնային դրույքաչափի նվազագույն չափ արտահայտությունը:
	1-ին կետի բոլոր ենթակետերն ընդունվել են:


	Կատարվել են համապատասխան փոփոխություններ:

	2.
	ՀՀ ֆինանսների նախարարություն

13.04.2015 թ.

№ 02/83-2/8767-15 գրություն

	Գրությանը կից ներկայացված հիմնավորման համաձայն` Նախագիծ N1-ը  ենթադրում է ՀՀ պետական բյուջեից լրացուցիչ ծախսերի կատարման անհրաժեշտություն` 99,228.0 հազ. դրամի չափով, որոնց նպատակով ՀՀ 2015-2017 թվականների պետական միջնաժամկետ ծախսերի ծրագրով 2016-2017 թվականների համար միջոցներ նախատեսված չեն:

Հարկ է նշել, որ ներկայացված նախագիծը չի բխում նաև նշված ոլորտում ներկայումս վարվող` աշխատավարձերի բարձրացման քաղաքականությունից:

Կրթության ոլորտում աշխատավարձերի բարձրացման քաղաքականության շրջանակներում ոլորտի կազմակերպությունների (բացառությամբ հանրակրթական և հատուկ հաստատությունների ուսուցչական անձնակազմի) վարչական (ղեկավար) և մանկավարժական աշխատողների աշխատավարձի ֆոնդը հաշվարկելիս որպես համադրելի ուղենիշ է հանդիսացել ՀՀ քաղաքացիական ծառայության կրտսեր խմբի 1-ին ենթախմբի պաշտոն զբաղեցնողների աշխատավարձի չափը կամ` բազային (նվազագույն) աշխատավարձի նկատմամբ 2.0 գործակիցը, ընդ որում աշխատավարձի ֆոնդը ներառում է բոլոր տեսակի հավելումները, հավելավճարները, պարգևատրումները և խրախուսման այլ վճարները (հիմք` “Հայաստանի Հանրապետության 2015-2017 թվականների պետական միջնաժամկետ ծախսերի ծրագիրը հաստատելու մասին” ՀՀ կառավարության 2014 թվականի հուլիսի 3-ի N700-Ն որոշումը, էջ 77-78): 

Ուստի, նշված ոլորտում ներկայումս վարվող` աշխատավարձերի բարձրացման քաղաքականությունից չբխող և ՀՀ պետական բյուջեից լրացուցիչ ծախսերի կատարման անհրաժեշտություն առաջացնող Նախագծի ընդունումը գտնում ենք ոչ նպատակահարմար:

	Ընդունվել է ի գիտություն։
	

	3.
	ՀՀ տարածքային կառավարման և արտակարգ իրավիճակների նախարարություն

13.04.2015 թ.

№ 1/01/4317-15 
գրություն
	Դիտողություններ և առաջարկություններ չունենք:
	Ընդունվել է ի գիտություն։
	

	4.
	Երևանի քաղաքապետարան

11.04.2015 թ.

№ 01/7-18588Հ
գրություն
	        Որոշման հավելվածի 4-րդ կետը հստակեցման կարիք ունի` մասնավորապես  մասնագիտական  կրթության որակավորման  աստիճանի որոշման, մասնագիտական աշխատանքային ստաժին համապատասխան պաշտոնային դրույքաչափի սահմանման և վերջինիս նկատմամբ կիրառվող գործակիցների մասով:

         Որոշման հավելվածի  5-րդ կետով նախատեսված է, որ  մարզիչ-մանկավարժի մասնագիտական աշխատանքային ստաժի համար սահմանվում է աշխատանքային բնականոն աճ` 1 միավորի ավելացում 5,10 և 15 տարվա  աշխատանքային  ստաժի համար,  սակայն  պարզ չէ 1 միավորի չափանիշը (աշխատավարձի դրույքաչափի  որոշակի տոկոսի չափով և /կամ/ այլն): Այս առումով նշված կետը  և N2  հավելվածը խմբագրման կարիք ունեն:

        Որոշման նախագծին կից ներկայացված հիմնավորման մեջ Երևանի քաղաքապետարանի ենթակայության 2 մարզադպրոցները ներկայացվում են որպես պետական ոչ առևտրային  կազմակերպություններ, որոնք ոչ թե  ՊՈԱԿ- ներ են այլ համայնքային ոչ առևտրային կազմակերպություններ են, որոնց հիմնադիր է հանդիսանում  Երևան համայնքը: Հաշվի առնելով, որ որոշման նախագծով նախատեսված դրույթները սահմանվում են ՀՀ պետական բյուջեից ֆինանսավորվող ոչ առևտրային  կազմակերպությունների համար, առաջարկվում է մարզիչ-մանկավարժի բազային աշխատավարձի չափը նույնպես սահմանվի ՀՀ կառավարության կողմից:

       Միաժամանակ հիմնավորման մեջ հղում է կատարվել  «Աշխատանքի վարձատրության մասին» ՀՀ օրենքի 5-րդ հոդվածի 3-րդ մասին, մինչդեռ նշված օրենքը ուժը կորցրած է ճանաչվել 2010թ. հունիսի 24-ի ««Աշխատանքի  վարձատրության մասին» օրենքը ուժը կորցրած ճանաչելու մասին» ՀՕ-120-Ն ՀՀ օրենքով:
	Ընդունվել է։

	Կատարվել են համապատասխան փոփոխություններ։

	5.
	ՀՀ Տավուշի մարզպետարան

08.04.2015 թ.

№ 01/13.2/1719-15 գրություն 
	Դիտողություններ ու առաջարկություններ չկան:
	Ընդունվել է ի գիտություն։
	

	6.
	ՀՀ Շիրակի մարզպետարան
08.04.2015 թ.

№ 01/08.2/1749-15 գրություն
	Դիտողություններ ու առաջարկություններ չունենք։

	Ընդունվել է ի գիտություն։
	

	7.
	ՀՀ Արմավիրի մարզպետարան
08.04.2015 թ.

№ 01/08.2/1175-15 գրություն
	Դիտողություններ և առաջարկություններ չկան:
	Ընդունվել է ի գիտություն։
	

	8.
	ՀՀ Արագածոտնի մարզպետարան
08.04.2015 թ.

№ 01/12.2/1375-15 գրություն
	    Քննարկվել է ՀՀ Արագածոտնի մարզպետարանում և արժանացել հավանության:


	Ընդունվել է ի գիտություն։
	

	9.
	ՀՀ Սյունիքի մարզպետարան
09.04.2015 թ.

№ 01/04/1/1925-15
գրություն
	Առաջարկություններ և դիտողություններ չկան:

	Ընդունվել է ի գիտություն։
	

	10.
	ՀՀ Գեղարքունիքի մարզպետարան
13.04.2015 թ.

№ 01/05/1202-15
գրություն
	Առաջարկություններ և դիտողություններ չկան:

	Ընդունվել է ի գիտություն։
	

	11.
	ՀՀ Արարատի մարզպետարան
13.04.2015 թ.

№ 1/5/2-1/1655-15
գրություն
	Քննարկվել է համապատասխան կազմակերպություն–ների   հետ  և  արժանացել հավանության:
	Ընդունվել է ի գիտություն։
	

	12.
	ՀՀ Կոտայքի մարզպետարան
09.04.2015 թ.

№ 03/13.2/1679-15
գրություն
	Առաջարկություններ  և  դիտողություններ չունենք:
	Ընդունվել է ի գիտություն։
	

	13.
	ՀՀ Լոռու մարզպետարան
07.04.2015 թ.

№ 101/109.4/1497-15
գրություն
	Առաջարկություններ   և   դիտողություններ չունենք:
	Ընդունվել է ի գիտություն։
	

	14.
	ՀՀ Վայոց ձորի մարզպետարան
15.04.2015 թ.

№ 01/05.2/2333-15 գրություն
	      Դիտողություններ և առաջարկություններ չկան:


	Ընդունվել է ի գիտություն։
	

	15.
	ՀՀ  կրթության և գիտության նախարարություն

21.04.2015 թ.

№ 01/15/4350-15 գրություն
	Դիտողություններ ու առաջարկություններ չկան:


	Ընդունվել է ի գիտություն։
	

	16.
	ՀՀ արդարադատության նախարարություն

21.05.2015 թ.

№ 01/14/6036-15 գրություն
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:



3. Նախագծում իրավական այլ ակտերի նորմերի անհարկի կրկնություններ առկա չեն:



4. Նախագծում անհրաժեշտ բոլոր հարցերը կարգավորված են:



5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: 
Այսպես`

1. Նախագծի 2-րդից 6-րդ կետերի դրույթներով նախատեսվում է սահմանել հավելավճարի հաշվարկման գործակիցներ, ինչը նախատեսված չէ նախագծի վերնագրում: Հետևաբար անհրաժեշտ է  խմբագրել նախագծի վերնագիրը` համապատասխանեցնելով «Իրավական ակտերի մասին» ՀՀ օրենքի 40-րդ հոդվածի պահանջներին: 

2. Նախագծով հաստատվող կարգի 1-ին կետում «կարգը սահմանում է» բառերն ահնրաժեշտ է փոխարինել «կարգով կարգավորվում են» բառերով` նկատի ունենալով «Իրավական ակտերի մասին» ՀՀ օրենքի  14-րդ հոդվածի պահանջները:

3. Նախագծով հաստատվող կարգի 7-րդ և 12-րդ կետերում «տրվում են» բառերից հետո անհրաժեշտ է լրացնել «տվյալ տարվա» բառերով` հիմք ընդունելով «Իրավական ակտերի մասին» ՀՀ օրենքի 36-րդ հոդվածի դրույթները:

4. Նախագծով հաստատվող №2 հավելվածի աղյուսակում  նշված հավելավճարի չափի հաշվարկման գործակիցները հստակեցման կարիք ունեն: Մասնավորապես`  պարզ չէ, թե 6-ից 9-ը կամ 11-ից 14 տարի մասնագիտական աշխատանքային ստաժի առկայության դեպքում  որ գործակիցները պետք է կիրառվեն: Այդ առումով նշված աղյուսակը պարզեցման և հստակեցման կարիք ունի ` ելնելով «Իրավական ակտերի մասին» ՀՀ օրենքի 36-րդ հոդվածի պահանջներից:

7.  Նախագիծը անհրաժեշտ է համապատասխանեցնել սույն եզրակացության 6-րդ կետի հետ:
	1-5-րդ կետերն ընդունվել են ի գիտություն:

Ամբողջությամբ ընդունվել է։ 


	Կատարվել են համապատասխան փոփոխություններ։








